
Annotatsiya 
Maqolada, Turkistonda 1917-1924-yillarda aholi mol-mulki musodarasi ya’ni rekvizitsiya va konfiskatsiya ishlarini 

noqonuniy amalga oshirilganligi, buning natijasida aholining mulkka nisbatan huquqlarini buzilishi, ularni turmush tarzini 
keskin oʻzgarishi, qashshoqlashuv, shu bilan birga ushbu sohaga oid qabul qilingan me’yoriy-huquqiy hujjatlarni 
joylardagi ijrosi noqonuniy amalga oshirilganligi ochib beriladi. Turkistonda sovet hokimiyati tomonidan olib borilgan 
noqonuniy mol-mulk konfiskatsiyasi va rekvizitsiyasi, me’yoriy-huquqiy hujjatlarda belgilanmagan mol-mulk musodarasi 
va bu jarayonda nazoratsizlik, oʻzboshimchalik yoritilgan. Bu fuqarolarning huquq va qonuniy manfaatlariga putur 
yetganligi, qolaversa, narx-navo (oziq-ovqat mahsulotlari) ning oʻsishiga sabab boʻlganligi koʻrsatilgan. 

Аннотация 
В данной статье раскрывается, что конфискация имущества населения в 1917-1924 годах в 

Туркестане, то есть незаконное осуществление работ по реквизиции и конфискасии, в результате которых 
произошло нарушение прав населения в отношении собственности, резкое изменение их образа жизни, 
бедности, в то же время незаконное осуществление. Незаконные имущественные конфискации и реквизиции, 
проводимые советскими властями в Туркестане, конфискация имущества, не указанного в нормативно-
правовых документах, и бесконтрольное, произвольное освещение этого процесса. Указывается, что это 
является нарушением прав и законных интересов граждан, а то, что остается, является причиной 
повышения цен (на продовольственные товары). 

Abstract 
In this article, it is revealed that the confiscation of the property of the population in 1917-1924 years in Turkistan, 

that is, the illegal implementation of the works of requisition and konfiskasia, as a result of which the violation of the rights 
of the population in relation to property, their sharp change in lifestyle, poverty, at the same time illegal implementation of 
Illegal property konfiskasi and requisition conducted by the Soviet authorities in Turkestan, confiscation of property not 
specified in the normative-legal documents and uncontrolled, arbitrary lighting in this process. It is indicated that this is a 
violation of the rights and legitimate interests of citizens, and what remains is the reason for the increase in prices (food 
products). 

 
Kalit so`zlar: Turkiston, konfiskatsiya, rekvizitsiya, mol-mulk, oʻziga toʻq aholi, me’yoriy-huquqiy hujjatlar, kuch 

ishlatar tuzilmalar, ijroiya qoʻmita. 
Ключевые слова: Туркестан, конфискация, реквизиция, имущество, самодостаточное население, 

нормативно-правовые документы, силовые структуры, исполнительный комитет. 
Keywords:Turkestan, confiscation, requisition, property, self- sufficient, population, normative-legal documents, 

power structures, executive committee. 
 

KIRISH 
Oʻzbekiston Respublikasida xususiy mulk boshqa mulk shakllari kabi daxlsiz va davlat 

himoyasida boʻlib, mulkdor oʻz mulkidan faqat qonunda nazarda tutilgan hollarda va tartibdagina 
mahrum etilishi mumkin. Ushbu qoida “Oʻzbekiston Respublikasida Mulkchilik toʻgʻrisida” gi qonuni 
bilan mustahkamlab qoʻyilgan. 

Oʻzbekiston Respublikasining Prezidenti Sh.Mirziyoyev 2021-yilning 20-avgust kuni 
mamlakatimiz tadbirkorlari bilan oʻtkazgan ochiq muloqoti chogʻida tadbirkorlarga yaratilayotgan 
bunday qulaylik va imkoniyatlar natijasida yangi sub’yektlar keskin koʻpayganligi, avvaldan 
ishlayotganlari esa faoliyatini kengaytirayotganligi, oxirgi besh yilda tadbirkorlar soni qariyb 3 
baravar oshganligi, koʻp ishbilarmonlar oʻz biznesini butun mamlakat miqyosida kengaytirib, 
minglab ish oʻrinlari yaratib, nufuzli yirik kompaniyalarga aylanganligi, ichki va tashqi bozorda oʻz 
nufuzi va brendiga ega tadbirkorlar sinfi shakllana boshlaganligini ta’kidlab oʻtdi [1.]. Jahondagi 
koʻplab davlatlar tajribasidan, qolaversa, oʻzimizning mamlakatimizda amalga oshirilayotgan 
islohotlar natijalaridan ma’lumki, huquqiy me’yoriy hujjatlarga amal qilish va huquqbuzarlikka 
nisbatan koʻriladigan choralar alohida va muhim oʻrin tutadi. Respublikamizda me’yoriy-huquqiy 

hujjatlar va ularning joylardagi ijrosi muhim hisoblangani holda ularning tarixini oʻrganish bugungi 
kunning eng dolzarb vazifalaridan biridir. 

ADABIYOTLAR TAHLILI VA METODLAR 
Maqola umum qabul qilingan tarixiy metodlar-tarixiylik, qiyosiy-mantiqiy tahlil, ketma-ketlik, 

xolislik tamoyillari asosida yoritilgan boʻlib, 1917-1924-yillarning davriy chegarasida Turkistonda 
qabul qilingan me’yori-huquqiy hujjatlar, ularni ijtimoiy, iqtisodiy, siyosiy va madaniy hayotda tutgan 
oʻrni tahlil qilindi. Ushbu vaqt oraligʻida qabul qilingan me’yoriy-huquqiy hujjatlarni hududlardagi 
ijrosi, xususan mol—mulk musodarasi (rekvizitsiya, konfiskatsiya), huquqni muhofaza qiluvchi 
organlar sohasida qabul qilingan normativ-huquqiy hujjatlarga tayangan holda faoliyati, soliq tizimi, 
solishtirish, qiyoslash usullari orqali yoritishga harakat qilingan. 

Sovet hokimiyati yillarida Turkistonda 1917-1924-yillarda qabul qilingan me’yoriy-huquqiy 
hujjatlar toʻgʻrisida bir qator olimlarning ilmiy ishlarida, xususan yoritilayotgan mavzuga doir 
me’yoriy-huquqiy hujjatlar va ularning bajarilishiga toʻxtalib oʻtilgan. Masalan, I.Hayitmetovning 
“Turkistonda sovet hokimiyatining dastlabki odimlari”, A.Mingnorovning “Turkistondagi milliy ozodlik 
harakati masalalari davr milliy matbuotida (1917-yil fevral 1918-yil oʻrtalari)”, M.Toʻrayevaning 
“Oʻzbekistonda madaniy hayot: muammo va oqibatlar (1920-1940 yy)”, Oʻ.Abdullayevning “Oʻrta 
Osiyoda qadimgi boshqaruv tizimi va ilk davlatchilik tarixshunosligi (XX-XXИ asr boshlari)”, 
I.Haydarovning “oʻzbekistonda iqtisodiy kengashlar faoliyati (1917-1934 yy)”, A.Yermetovning 
“Turkiston ASSR da nazorat organlari va ularning totalitar tuzum oʻrnatilishidagi oʻrni”, 
D.Kamalovning “Turkiston ASSR sud tizimi tarixi (1917-1924 yy)” mavzulari boʻyicha nomzodlik 
dissertatsiyalarida sohaga oid qabul qilingan me’yoriy-huquqiy hujjatlar va ularning ijrosiga 
toʻxtalingan.  Biroq, Turkistonda (1917-1924 yy) me’yoriy-huquqiy hujjatlar va ularni ijtimoiy, 
iqtisodiy, siyosiy va madaniy hayotda tutgan oʻrni alohida tadqiqot ishi sifatida oʻrganilmagan. 

Tadqiqotni amalga oshirishda ushbu manbalarni oʻrganib, qiyosiy tahlil qilib, ilmiy 
xulosalarning olinishi tanlangan mavzuni tarixiy nuqtai nazardan kompleks oʻrganish va ob’yektiv 
yoritishda muhim ahamiyat kasb etadi. 

 
NATIJALAR VA MUHOKAMA 

Sovet hokimiyati dastlabki yillarida mahalliy aholidan mol-mulklarini tortib olish, olingan mol-
mulklarni aholining kam ta’minlangan qatlamlariga, yangi tashkil etilgan jamoat tashkilotlariga, 
hayriya ishlariga hamda kuch ishlatar tuzilmalar faoliyatini qoʻllab-quvvatlashga berish maqsadida 
rekvizitsiya (mulkni haq toʻlab majburiy ravishda davlat egaligiga toʻla yoki vaqtincha foydalanish 
uchun olish) va konfiskatsiya (xususiy kishilarga qarashli mol-mulklarni batamom yoki qisman 
davlat ixtiyoriga oʻtkazish, musodara qilish) ishlari olib borildi. Olib borilgan bu harakatlar, ya’ni 
rekvizitsiya va konfiskatsiya maqsadga muvofiq emas, ya’ni 1919-yil 28-oktabrda qabul qilingan 
“Rekvizitsiya va konfiskatsiya toʻgʻrisida” gi Nizomga zid boʻlsa-da, aholining u yoki bu qatlamiga 
buni qaytarishda ham sinfiylik nuqtai nazari yoki “sotsialistik jamiyat” manfaati ustuvorligi jihatidan 
yondashilganligi arxiv materiallarida oʻz aksini topgan. Koʻzlangan maqsad bitta, qaysi yoʻl bilan 
boʻlmasin mol-mulkni konfiskatsiya yohud rekvizitsiya qilish orqali qoʻlga kiritish boʻlib, ushbu 
harakatni amalga oshiradigan davlat hokimiyati yoki kuch ishlatar tuzilmalarning bu borada qabul 
qilingan me’yoriy-huquqiy hujjatlarni bilishi, tajribasi va layoqati umuman ahamiyat kasb etmagan. 
Boz ustiga dastlabki yillarda rekvizitsiya va konfiskatsiya qilish bilan nafaqat markaziy yoki 
joylardagi boshqaruv tizimi, balki harbiy-siyosiy tizimda ishlovchilar ham shugʻullanishlari natijasida 
qoʻpol qonunbuzilishi holatlariga yoʻl qoʻyilgan. Masalan, 1919-yil 15-avgustda Skobelev shahar 
ijroiya qoʻmitasi majlisida rekvizitsiya va konfiskatsiya qilingan mol-mulklar hamda ularni egalariga 
qaytarish masalasini koʻrib chiqilgan boʻlib, unda Vasilyev va Zaxarovlar bergan arizalariga koʻra, 
ularning mol-mulklari oʻzlari ularning yoʻqligida rekvizitsiya qilinganini, mol-mulkni qaytarish yohud 
mutanosib ravishda pul mablagʻlari bilan ta’minlash boʻyicha berilgan arizalari ijobiy 
qanoatlantirilmaganligini bildirganlar. Rekvizitsiya va konfiskatsiya qilingan mol-mulklarni egalariga 
qaytarilmaslik sababi qilib, ularning “oʻziga toʻqligi” koʻrsatilgan. Hattoki, rekvizitsiya qilingan mol-
mulklar mansabdor shaxs yohud ma’lum bir organ uchun zarurligi aniqlansa, hech qanday me’yoriy 
hujjat yoki mulk egasining roziligisiz oʻzlashtirilgan. 

Binobarin, rekvizitsiya va konfiskatsiya qilingan mol-mulklar, xususan pianino, velosiped, 
omoch, ot arava, uy hayvonlari, xoʻjalik buyumlari, dehqonchilik uchun foydalanilayotgan yer, pul 

va boshqalarning aksariyati oʻz egalariga qaytarilmagan. Masalan, fuqaro Burovtsev arizasida 
oʻziga tegishli velosipedni rekvizitsiya qilingani va uni qaytarish boʻyicha bergan arizasiga, 
velosipedni ijroiya qoʻmitasi tomonidan doimiy foydalanish maqsadida qaror qabul qilinganligi javob 
sifatida bildirilgan. 

Birgina, Skobelev shahar ijroiya qoʻmitasi aholidan konfiskatsiya va rekvizitsiya qilingan 
mol-mulklarni egalariga qaytarish yuzasidan qilingan murojaatlarni koʻrib chiqish boʻyicha 
oʻtkazilgan majlisda, umumiy hisobda 19 nafar fuqarolarning mol-mulki rekvizitsiyasi va 
konfiskatsiyasi boʻyicha arizasi koʻrib chiqilgan, biroq ularning birortasi ham qanoatlantirilmagan 
[3.27.]. 

  Mol-mulk konfiskatsiyasi va rekvizitsiyasini amalga oshirish maqsadida aholi orasidan 
“oʻziga toʻq” fuqarolar aniqlanib, tegishli ijroiya qoʻmitaning qarorlariga asosan ma’lum bir summa 
miqdorlari hamda toʻlash muddatlari belgilab qoʻyilgan boʻlib, toʻlovni muddatida va toʻliq amalga 
oshirish kuch ishlatar tuzilmalar orqali nazoratga olingan. 

Kirill-Lotin & Lotin-Kirill, [17.03.2022 12:34] 
Masalan, Eski Margʻilon ijroiya qoʻmitasining  1918-yil 10-iyundagi majlisida “oʻziga toʻq” 

lardan 1250000 soʻm undirish qaroridan kelib chiqib, 50000 soʻmni quyidagi oʻziga toʻq 
fuqarolarning har biridan 10000 soʻmdan undirish belgilangan: 

1.  Oxunboboyev Dadaxon 
2.  Fayziboyev Sa’dulla qori 
3.   Abdujalilov Toshmamatmaxsum 
4.  Ahmadboyev Muhammadiminboy 
5.  Yoqubov Naim 
Yuqoridagi ismi - sharifi qayd etilgan, oʻziga toʻq fuqarolar belgilangan 10000 soʻmdan 

mablagʻni zudlik bilan topshirishni nazorat qilish militsiya boshligʻi tomonidan yetkazilgan [4.72.]. 
Konfiskatsiya va rekvizitsiya ishlari aholining yashash tarzi, moliyaviy imkoniyatlari inobatga 

olinmay, me’yoriy-huquqiy hujjatlarsiz ijro etilishi aholining huquqlari poymol etilishi bilan birga, 
bozorllarda narx-navo keskin oshib ketishi, ayrim iste’mol mollarini tanqis boʻlib qolishiga sabab 
boʻldi.  

Ba’zan rekvizitsiya uchun berilgan tavsiyalar konfiskatsiya qilish bilan yakuniga yetgan. 
Masalan, (1918-yil 22-noyabr) Eski Margʻilon militsiya boshligʻi fuqaro Muxsinov ixtiyoridagi 17 
dona biton kerosin, 2 pud qandni, shuningdek, Abdullajon Usta Qoʻchqorov ixtiyoridagi 2 biton 
kerosinni rekvizitsiya qilish soʻralgan boʻlsa-da, deputatlar kengashi yuqorida qayd etilgan 
mahsulotlar egalari tomonidan “qasddan yashirilgan” deb topib, ularni konfiskatsiya qilish 
yuzasidan qaror qabul qilgan [4.163.].  

Olib borilgan rekvizitsiya va konfiskatsiya chora-tadbirlari aksar hollarda yoʻl-yoʻlakay, oʻz 
nazoratiga ega boʻlmagan holda amalga oshirilgan. Masalan, 1918-yil noyabr oyida Ashxobod 
fronti shtabi farmoyishiga koʻra, zudlik bilan konfiskatsiya qilish maqsadida joylardagi aholida 
mavjud otlarni hisob-kitob qilishga deputatlar kengashidan Shelomayev, harbiy garnizondan 
Pavlovlar safarbar qilingan. Shelomayev va Pavlovlar Oʻzgan volostiga kelib, ikki kun davomida 
Qoradehqon va Oʻzgan qishloqlarida otlarni roʻyxatga kiritish oʻrniga, oʻzlaridagi qurollari orqali 
aholiga poʻpisa qilib, boyu kambagʻallardan pul undirishga tushganlar. Sovet hokimiyati 
vakillarining bunday sa’y-harakatlaridan norozi boʻlgan aholi otlar konfiskatsiyasi uchun ularni 
roʻyxatga kiritish maqsadida kelgan Shelomayev va Pavlovlarni komissar Sysoyev boshchiligida 
hibsga olib, tintuv qilganlarida, yonlaridan aholidan yigʻib olishga ulgurgan 19000 soʻm pul 
mablagʻlari chiqqan [2. 9.]. 

Yuqoridagi holatdan koʻrinib turibdiki, rekvizitsiya va konfiskatsiya qilish bilan nafaqat 
markaziy yoki joylardagi boshqaruv tizimi, balki harbiy-siyosiy tizimdagilar ham shugʻullanishgan. 
Xatto, amalga oshiriladigan rekvizitsiya va konfiskatsiya ishlarini chiqarilgan Nizom, buyruq, qaror 
va farmoyishlarda ham aks ettirilib, bu sa’y-harakatlarga oʻziga xos “huquqiy maqom” berilgan. 
Masalan, 1919-yil 8-aprelda Fargʻona fronti qoʻmondoni Safonov tomonidan “Fargʻona fronti xoʻjalik 
boʻlimi shtabi Nizomi” imzolanib, unda qoʻshinlarni ta’minoti yuzasidan, favqulodda holatlarda, 
ayrim maxsus vakolatli vakillar ishtirokida rekvizitsiya qilish huquqi qayd etilgan. Mazkur “Nizom” 
da faqat “dushman va boylarni” mol-mulki konfiskatsiya qilinishi, rekvizitsiya va konfiskatsiyani 
amalga oshirishda mahalliy kengashlarga tayanilishi belgilangan. 

Kirill-Lotin & Lotin-Kirill, [17.03.2022 12:34] 
Masalan, Eski Margʻilon ijroiya qoʻmitasining  1918-yil 10-iyundagi majlisida “oʻziga toʻq” 

lardan 1250000 soʻm undirish qaroridan kelib chiqib, 50000 soʻmni quyidagi oʻziga toʻq 
fuqarolarning har biridan 10000 soʻmdan undirish belgilangan: 

1.  Oxunboboyev Dadaxon 
2.  Fayziboyev Sa’dulla qori 
3.   Abdujalilov Toshmamatmaxsum 
4.  Ahmadboyev Muhammadiminboy 
5.  Yoqubov Naim 
Yuqoridagi ismi - sharifi qayd etilgan, oʻziga toʻq fuqarolar belgilangan 10000 soʻmdan 

mablagʻni zudlik bilan topshirishni nazorat qilish militsiya boshligʻi tomonidan yetkazilgan [4.72.]. 
Konfiskatsiya va rekvizitsiya ishlari aholining yashash tarzi, moliyaviy imkoniyatlari inobatga 

olinmay, me’yoriy-huquqiy hujjatlarsiz ijro etilishi aholining huquqlari poymol etilishi bilan birga, 
bozorllarda narx-navo keskin oshib ketishi, ayrim iste’mol mollarini tanqis boʻlib qolishiga sabab 
boʻldi.  

Ba’zan rekvizitsiya uchun berilgan tavsiyalar konfiskatsiya qilish bilan yakuniga yetgan. 
Masalan, (1918-yil 22-noyabr) Eski Margʻilon militsiya boshligʻi fuqaro Muxsinov ixtiyoridagi 17 
dona biton kerosin, 2 pud qandni, shuningdek, Abdullajon Usta Qoʻchqorov ixtiyoridagi 2 biton 
kerosinni rekvizitsiya qilish soʻralgan boʻlsa-da, deputatlar kengashi yuqorida qayd etilgan 
mahsulotlar egalari tomonidan “qasddan yashirilgan” deb topib, ularni konfiskatsiya qilish 
yuzasidan qaror qabul qilgan [4.163.].  

Olib borilgan rekvizitsiya va konfiskatsiya chora-tadbirlari aksar hollarda yoʻl-yoʻlakay, oʻz 
nazoratiga ega boʻlmagan holda amalga oshirilgan. Masalan, 1918-yil noyabr oyida Ashxobod 
fronti shtabi farmoyishiga koʻra, zudlik bilan konfiskatsiya qilish maqsadida joylardagi aholida 
mavjud otlarni hisob-kitob qilishga deputatlar kengashidan Shelomayev, harbiy garnizondan 
Pavlovlar safarbar qilingan. Shelomayev va Pavlovlar Oʻzgan volostiga kelib, ikki kun davomida 
Qoradehqon va Oʻzgan qishloqlarida otlarni roʻyxatga kiritish oʻrniga, oʻzlaridagi qurollari orqali 
aholiga poʻpisa qilib, boyu kambagʻallardan pul undirishga tushganlar. Sovet hokimiyati 
vakillarining bunday sa’y-harakatlaridan norozi boʻlgan aholi otlar konfiskatsiyasi uchun ularni 
roʻyxatga kiritish maqsadida kelgan Shelomayev va Pavlovlarni komissar Sysoyev boshchiligida 
hibsga olib, tintuv qilganlarida, yonlaridan aholidan yigʻib olishga ulgurgan 19000 soʻm pul 
mablagʻlari chiqqan [2. 9.]. 

Yuqoridagi holatdan koʻrinib turibdiki, rekvizitsiya va konfiskatsiya qilish bilan nafaqat 
markaziy yoki joylardagi boshqaruv tizimi, balki harbiy-siyosiy tizimdagilar ham shugʻullanishgan. 
Xatto, amalga oshiriladigan rekvizitsiya va konfiskatsiya ishlarini chiqarilgan Nizom, buyruq, qaror 
va farmoyishlarda ham aks ettirilib, bu sa’y-harakatlarga oʻziga xos “huquqiy maqom” berilgan. 
Masalan, 1919-yil 8-aprelda Fargʻona fronti qoʻmondoni Safonov tomonidan “Fargʻona fronti xoʻjalik 
boʻlimi shtabi Nizomi” imzolanib, unda qoʻshinlarni ta’minoti yuzasidan, favqulodda holatlarda, 
ayrim maxsus vakolatli vakillar ishtirokida rekvizitsiya qilish huquqi qayd etilgan. Mazkur “Nizom” 
da faqat “dushman va boylarni” mol-mulki konfiskatsiya qilinishi, rekvizitsiya va konfiskatsiyani 
amalga oshirishda mahalliy kengashlarga tayanilishi belgilangan. 

Turkistonda amalga oshirilayotgan barcha rekvizitsiya va konfiskatsiya ishlariga “qonuniy 
tus berishga harakat qilib”, olib borilayotgan chora-tadbirlarga “inqilob” ruhiyati singdirilgan. 
Rekvizitsiya va konfiskatsiya ishlari shu darajada kengaya borganki, amalda bu oʻziga toʻqlarnigina 
emas, oʻrta hol yashayotganlar mol-mulkiga ham davlatning “koʻz olaytirishi” boʻlib xizmat qila 
boshlagan. Masalan, 1918-yil 26-noyabrda Turkiston xalq maorifi komissarligi oʻlkadagi barcha 
uezd-shahar xalq ta’limi boʻlimlariga koʻrsatma xati yuborib, unda xozirgi paytda joylarda yangi 
maktablar qurish imkoniyati yoʻqligini qayd etgan. Ayni paytda sovet hokimiyati siyosatiga moyil 
oʻquvchilarni oʻqitish, maktablar sonini kengaytirish davr talabiga aylangan bir paytda “inqilobiy 
imkoniyatdan keng foydalanib kimga tegishli boʻlishidan qat’iy nazar va kim tomonidan band 
qilinganiga qaramay, [joylardagi] yaroqli binolarni rekvizitsiya qilish zarur” deb qayd etilgan. Mazkur 
buyruqda joylardagi xalq ta’limi va millatlar ishi boʻlimlariga imkoniyatlaridagi – vakolatlaridagi 
barcha hokimiyatni ishga solib, ijroiya qoʻmitalari orqali oʻquv binolarini imkon darajasida 

koʻpaytirishlari lozimligi bildirilgan. Buyruqda rekvizitsiya qilingan - maktabga moʻljallangan 
binolarni isitish, oynak va eshiklarini moslash zarurligiga ham e’tibor qaratilgan [5.25.] 

XULOSA 
  Bir soʻz bilan aytganda, rekvizitsiya va konfiskatsiya qilish orqali sovet hokimiyati oʻz 

manfaatlarini amalga oshirib, boshqaruv tizimidagi bolsheviklar nima yetishmasa, qaysi 
mahsulotga zarurat boʻlsa, xususan, oziq-ovqat mahsulotlarimi, musiqa asboblarimi, otlarmi, ot 
aravami ... hamma narsani mol-mulk egalaridan tortib olish: suv-tekinga xarid qilish yoki hammasini 
“inqilob manfaatlari” yoʻlida konfiskatsiya va rekvizitsiya qilish orqali amalga oshirishni maqsadga 
muvofiq deb topganlar. 

